
FORSAYT TEXNOLOGIYASI ORQALI TA’LIM 
MUASSASASI RAHBAR XODIMLARNING 
MA’NAVIY QIYOFASINI SHAKLLANTIRISH 
MEXANIZMLARINI TAKOMILLASHTIRISH

Annotatsiya. Ushbu tezisda forsayt texnologiyasi orqali ta’lim muassasasi rahbar xodimlarining ma’naviy 
qiyofasini shakllantirish mexanizmlari yoritilgan. Forsayt yondashuvining strategik fikrlash, axloqiy mas’uliyat, 
kelajakdagi o‘zgarishlarga moslashuvchanlik hamda sog‘lom ma’naviy muhitni rivojlantirishdagi imkoniyatlari 
tahlil qilingan. Shuningdek, rahbarlarning ma’naviy fazilatlarini takomillashtirishga qaratilgan bosqichma-
bosqich mexanizm va amaliy tavsiyalar taklif etilgan. 

Kalit so‘zlar: forsayt texnologiyasi, ta’lim muassasasi, rahbar xodim, ma’naviy qiyofa, strategik fikrlash, 
axloqiy mas’uliyat, boshqaruv, monitoring.

Abstract. This thesis examines mechanisms for shaping the moral and ethical image of educational 
institution leaders through foresight technology. It analyses the role of foresight in developing strategic 
thinking, ethical responsibility, adaptability to future changes, and a healthy moral environment. A step-by-step 
mechanism and practical recommendations for improving leaders’ moral qualities are also proposed.

Keywords: foresight technology, educational institution, leadership personnel, moral image, strategic 
thinking, ethical responsibility, management, monitoring.

Аннотация. В тезисе рассматриваются механизмы формирования духовно-нравственного 
облика руководящих работников образовательных учреждений посредством форсайт-технологии. 
Проанализированы возможности форсайт-подхода в развитии стратегического мышления, нравственной 
ответственности, адаптивности к будущим изменениям и создании здоровой духовной среды. Также 
предложены поэтапный механизм и практические рекомендации по совершенствованию нравственных 
качеств руководителей.

Ключевые слова: форсайт-технология, образовательное учреждение, руководящие работники, 
духовно-нравственный облик, стратегическое мышление, нравственная ответственность, управление, 
мониторинг.

K I R I S H 
O‘zbekistonda ta’lim tizimini modernizatsiya qilish jarayonida ta’lim muassasalari rahbarlarining kasbiy 

salohiyati bilan bir qatorda yuksak ma’naviy-axloqiy fazilatlarini rivojlantirish ham ustuvor vazifalardan biri 
hisoblanadi. O‘zbekiston Respublikasining 23.09.2020-yildagi “Ta’lim to‘g‘risida”gi O‘RQ-637-sonli1 Qonunida 
rahbar va pedagog kadrlarni tayyorlash, qayta tayyorlash hamda ularning malakasini muntazam oshirish 
davlat ta’lim siyosatining muhim yo‘nalishi sifatida belgilangan. Shuningdek, Oʻzbekiston Respublikasining 
01.02.2024-yildagi “Pedagogning maqomi to‘g‘risida”gi O‘RQ-901-sonli2 Qonunida rahbarlarning ma’naviy-
axloqiy yetukligi, kasbiy odobi, mas’uliyati va zamonaviy boshqaruv kompetensiyalarini rivojlantirishga alohida 
e’tibor qaratilgan.

Mazkur vazifalarni samarali amalga oshirishda forsayt texnologiyasi rahbar xodimlarning kelajakdagi 
ehtimoliy o‘zgarishlarni oldindan baholash, strategik fikrlashini rivojlantirish hamda ma’naviy qiyofasini 

1	  https://lex.uz/docs/-5013007 
2	  https://lex.uz/docs/-6786401

tizimli shakllantirishga xizmat qiluvchi zamonaviy yondashuv hisoblanadi. Shu bois ushbu tezisda forsayt 
texnologiyasi asosida ta’lim muassasasi rahbar xodimlarining ma’naviy qiyofasini shakllantirish mexanizmlarini 
takomillashtirish masalalari yoritiladi.

OECDning 2025-yilda nashr etilgan “Barqaror davlat siyosati uchun strategik forsayt vositalari to‘plami”3da 
forsayt kelajakni yagona yo‘nalishda bashorat qilish emas, balki turli ehtimoliy ssenariylarni tizimli tahlil qilish va 
uzoq muddatli noaniqliklarga oldindan tayyorgarlik ko‘rish imkonini beruvchi metodologiya sifatida izohlangan. 
Ushbu yondashuv rahbarlarga mavjud qarash va taxminlarni qayta baholash, ehtimoliy o‘zgarishlarning o‘zaro 
ta’sirini aniqlash hamda kelajak sharoitlariga mos strategiyalar ishlab chiqishda yordam beradi.

R. Miller4 forsaytni kelajak haqidagi tasavvurlardan bugungi qarorlar sifatini oshirish vositasi sifatida 
foydalanish bilan bog‘laydi. UNESCO tomonidan ishlab chiqilgan “Kelajak savodxonligi laboratoriyasi” 
metodikasida esa turli ssenariylarni jamoaviy muhokama qilish orqali ishtirokchilarning strategik va tanqidiy 
fikrlashini rivojlantirish nazarda tutiladi (1-jadval).

1-jadval
Forsayt texnologiyasi asosida ta’lim muassasasi rahbarining ma’naviy qiyofasini shakllantirish mexanizmi

Bosqich Forsayt faoliyati Rahbarda shakllantiriladigan 
ma’naviy sifat Kutiladigan natija

1. Mavjud holatni 
anglash

Rahbarning amaldagi 
qarashlari, qadriyatlari va 
boshqaruv tajribasini tahlil 

qilish

O‘zini anglash, xolislik, tanqidiy 
fikrlash

Ma’naviy va boshqaruvga 
oid muammolar aniqlanadi

2. Kelajak haqidagi 
tasavvurlarni 
shakllantirish

Ta’lim muassasasining 
istiqboldagi ma’naviy muhiti va 
rahbar qiyofasini tasavvur qilish

Mas’uliyat, uzoqni ko‘ra bilish, 
qadriyatlarga sodiqlik

Istiqboldagi ma’naviy 
yetuk rahbar modeli ishlab 

chiqiladi

3. Muqobil 
ssenariylarni yaratish

Ijobiy, ehtimoliy va murakkab 
kelajak holatlarini jamoaviy 

muhokama qilish

Bag‘rikenglik, ochiq fikrlilik, 
hamkorlik

Turli vaziyatlarda axloqiy 
qaror qabul qilish qobiliyati 

rivojlanadi

4. Refleksiya va qayta 
baholash

Mavjud qarashlarni yangi 
ssenariylar bilan taqqoslash

Vijdonlilik, o‘z-o‘zini baholash, 
yangilanishga tayyorlik

Rahbarning ma’naviy 
pozitsiyasi takomillashadi

5. Amaliy strategiyani 
belgilash

Ma’naviy rivojlanish bo‘yicha 
aniq chora-tadbirlar va yo‘l 

xaritasini ishlab chiqish

Tashabbuskorlik, adolat, 
javobgarlik

Sog‘lom ma’naviy muhit 
va mas’uliyatli boshqaruv 

shakllanadi

Manba: UNESCOning “Kelajak savodxonligi” konsepsiyasi va Futures Literacy Laboratories metodikasi 
asosida muallif tomonidan mavzuga moslashtirildi.

Forsayt texnologiyasining ta’lim muassasasi rahbarlarining ma’naviy qiyofasini shakllantirishdagi roli 
beqiyos bo‘lib, u rahbarlarning strategik fikrlash qobiliyatini rivojlantirish, innovatsion qarorlar qabul qilish va 
jamoani samarali boshqarish imkoniyatlarini kengaytiradi. Ushbu texnologiyadan foydalanish ta’lim tizimining 
barqaror rivojlanishiga hamda rahbar xodimlarning ma’naviy-axloqiy fazilatlarini mustahkamlashga xizmat 
qiladi5.

Ta’lim muassasasi rahbar xodimlarining ma’naviy qiyofasini shakllantirish uzluksiz va tizimli yondashuvni 
talab etadi. Mazkur jarayonda forsayt texnologiyasi mavjud holatni tahlil qilish, kelajakdagi ehtimoliy 
o‘zgarishlarni oldindan baholash hamda rahbarning ma’naviy fazilatlarini strategik rivojlantirish imkonini beradi. 
Shu asosda forsayt texnologiyasi orqali rahbar xodimlarning ma’naviy qiyofasini shakllantirishning bosqichma-
bosqich mexanizmi 2-jadvalda keltirilgan.

3	  OECD (2025), Strategic Foresight Toolkit for Resilient Public Policy: A Comprehensive Foresight Methodology to Support Sustainable and 
Future-Ready Public Policy, OECD Publishing, Paris, https://doi.org/10.1787/bcdd9304-en.

4	  Miller R. Transforming the Future: Anticipation in the 21st Century / R. Miller. – Paris: UNESCO Publishing, 2018.
5	  Nuriyeva U.B. Forsayt texnologiyasi orqali ta’lim muassasasi rahbar xodimlarining ma’naviy qiyofasini shakllantirish mexanizmlarini 

takomillashtirish / U.B. Nuriyeva // International Conference on Educational Discoveries and Humanities: xalqaro ilmiy-amaliy konferensiya 
materiallari. – Moskva, 2025. – 16-fevral. – B. 34–39. – URL: https://econfseries.com

2-jadval
Forsayt texnologiyasi orqali ta’lim muassasasi rahbar xodimlarining 
ma’naviy qiyofasini shakllantirishning bosqichma-bosqich mexanizmi

№ Bosqich Forsayt faoliyati Shakllantiriladigan 
ma’naviy sifat Amaliy natija

Muammolarni 
aniqlash

Ta’lim muassasasidagi mavjud 
ma’naviy muhit, qadriyatlar va 
ehtimoliy xavflarni tahlil qilish

Xolislik, mas’uliyat, 
tanqidiy fikrlash

Ustuvor ma’naviy 
muammolar belgilanadi

O‘zaro ta’sirlarni 
baholash

Ijtimoiy, texnologik va boshqaruv 
omillarining rahbar xulqiga 

ta’sirini o‘rganish

Tizimli fikrlash, hushyorlik, 
bag‘rikenglik

Omillar o‘rtasidagi bog‘liqlik 
aniqlanadi

Muqobil 
ssenariylar 

yaratish

Rahbarning kelajakdagi 
faoliyatiga oid ijobiy va 

murakkab vaziyatlarni ishlab 
chiqish

Uzoqni ko‘ra bilish, axloqiy 
tanlov, moslashuvchanlik

Turli holatlar uchun axloqiy 
qarorlar modeli yaratiladi

Strategiyani 
belgilash

Har bir ssenariy bo‘yicha 
ma’naviy rivojlanish choralarini 

ishlab chiqish

Adolat, halollik, 
tashabbuskorlik

Rahbarning individual 
rivojlanish dasturi 

shakllanadi

Tavsiya va 
monitoring

Umumiy choralarni belgilash, 
natijalarni muntazam baholash 

va yangilash

Javobgarlik, o‘z-o‘zini 
rivojlantirish, ochiqlik

Barqaror ma’naviy 
boshqaruv mexanizmi 

yaratiladi

Manba: OECDning besh modulli strategik forsayt jarayoni — ehtimoliy o‘zgarishlarni o‘rganish, ularning 
o‘zaro ta’sirini baholash, ssenariy yaratish, strategiya ishlab chiqish va tavsiyalar belgilash — asosida muallif 
tomonidan tayyorlandi.

D.O. Raximova6 forsayt texnologiyasini bo‘lajak menejerlarda kelajakni oldindan ko‘ra bilish, strategik 
rejalashtirish, tezkor qaror qabul qilish, natijalarni nazorat qilish va baholash ko‘nikmalarini shakllantiruvchi 
muhim pedagogik vosita sifatida talqin etadi. Muallif “forsayt kompetentlik”ni rahbar yoki menejerning tashkilot 
kelajagini bashoratlashga tayyorligi hamda ushbu bilim va ko‘nikmalarni amaliy faoliyatda qo‘llay olish qobiliyati 
bilan bog‘laydi.

X U L O S A  V A  T A K L I F L A R
Tadqiqot natijalari forsayt texnologiyasi ta’lim muassasasi rahbarlarining strategik fikrlashi, axloqiy 

mas’uliyati va kelajakdagi o‘zgarishlarga moslashuvchanligini rivojlantirishda samarali vosita ekanini ko‘rsatadi. 
Ushbu yondashuv orqali rahbarlarda xolislik, adolat, halollik, tashabbuskorlik, ochiqlik va javobgarlik kabi 
ma’naviy fazilatlarni tizimli shakllantirish mumkin. 

Shu asosda ta’lim muassasalari rahbarlari uchun forsaytga asoslangan maxsus malaka oshirish dasturlarini 
ishlab chiqish, muqobil ssenariylar va amaliy vaziyatlardan foydalanish, individual ma’naviy rivojlanish rejasini 
joriy etish hamda natijalarni muntazam monitoring qilib borish tavsiya etiladi. Bu choralar ta’lim muassasasida 
sog‘lom ma’naviy muhit va mas’uliyatli boshqaruvni ta’minlashga xizmat qiladi.

F O Y D A L A N I L G A N  A D A B I Y O T L A R  R O ‘ Y X A T I

1.	 O‘zbekiston Respublikasining 23.09.2020-yildagi “Ta’lim to‘g‘risida”gi O‘RQ-637-sonli Qonuni https://lex.
uz/docs/-5013007

2.	 Oʻzbekiston Respublikasining 01.02.2024-yildagi “Pedagogning maqomi to‘g‘risida”gi O‘RQ-901-sonli 
Qonuni https://lex.uz/docs/-6786401

3.	 OECD (2025), Strategic Foresight Toolkit for Resilient Public Policy: A Comprehensive Foresight 
Methodology to Support Sustainable and Future-Ready Public Policy, OECD Publishing, Paris, https://doi.

